
 

 

 

 
 ᐱᕙᓪᓕᐊᔪᑦ ᐊᓚᒃᑲᕐᑕᑦ: 

ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᖅ 

ᑎᓴᒪᐃᕋᕐᑕᕐᑐᓂ ᖃᓄᐃᓕᕐᓂᖓ 
 

ᑲᒪᒋᔭᐅᑉ ᖃᓄᐃᓕᖓᓂᖓ: 

 

ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᖅ ᐱᒋᐊᕐᑕᐅᒪᔪᖅ ᐅᑯᓇᙵᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᐊᑐᕐᑐᖅ ᖃᐅᔨᒪᔪᓂᒃ ᐊᒻᒪᓗ ᐊᔪᙱᑦᑐᓂᒃ ᓄᓇᕗᑦᒥᐅᓂᒃ 

ᐊᖑᓇᓱᒃᑎᓂᒃ ᑎᑎᕋᕐᐸᑦᑐᑦ ᐆᒪᔪᕐᓂᒃ ᑕᑯᔭᒥᓂᒃ ᐊᒻᒪᓗ ᐱᔭᒥᓂᒃ.  ᐱᖃᑕᐅᔪᑦ ᐊᖑᓇᓱᒃᑏᑦ ᐱᓕᒻᒪᓴᕐᑕᐅᒪᔪᑦ 

ᐊᑐᕐᓂᕐᒥᒃ ᓱᕋᑲᐅᑎᒋᔭᙱᑦᑐᓂᒃ ᐊᔾᔭᒐᕐᓂᒃ ᖃᕋᓴᐅᔭᕋᓛᓂᒃ ᐊᔾᔨᐅᖏᑦᑐᒥᒃ ᓴᓇᒪᔪᓂᒃ ᐃᓕᑦᑕᕐᑐᓂᒃ ᑎᑎᕋᕐᑐᒋᑦ 

ᐆᒪᔪᑦ ᑕᑯᔭᓂ, ᐱᔭᓂ, ᐊᒻᒪᓗ ᐊᓯᖏᑦ ᐊᕙᑖᓂ ᖃᐅᔨᔭᓂ ᐊᐅᓪᓚᕐᓯᒪᓪᓗᑎᒃ.  ᐊᖑᓇᓱᒃᑏᑦ ᐅᑎᕋᐃᒻᒪᑕ ᓄᓇᒥᒃ, 

ᓈᓴᐅᓯᕆᔩᑦ ᓄᓇᖓᓂ ᓄᑦᑎᕐᑎᕆᕙᑦᑐᑦ ᑐᓴᕋᑦᓴᓂᒃ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃᒧᑦ ᑖᒃᑯᐊ ᐊᔪᙱᒍᑎᖃᕋᒥᒃ 

ᐊᒻᒪᓗ ᐊᑐᐃᓐᓇᖃᕐᑐᑎᒃ. 

 

ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔪᖅ ᐱᒋᐊᕐᑕᐅᓚᐅᕐᓯᒪᔪᖅ ᐊᕐᕕᐊᒥ, ᐃᖃᓗᒃᑑᑦᑎᐊᖅᒥ, ᐊᒻᒪᓗ 

ᓴᓂᑭᓗᐊᖅᒥ ᑕᐃᑲᓂ 2011 ᐊᒻᒪᓗ ᐊᐅᓚᓂᖃᕐᑐᓂ ᑎᑭᒐᓱᐊᕐᓂᖓᓂ ᐅᐱᕐᖓᑦᓵᖓ 2015.  ᑲᒪᒋᔭᖅ ᑕᐃᒪ 

ᓅᑕᐅᓕᓚᐅᕐᒥᔪᖅ ᑲᖏᕐᑐᒑᐱᒃᒧᑦ ᐊᒻᒪᓗ ᑰᒑᕐᔪᒃᒧᑦ 2015ᒥ ᐊᒻᒪᓗ ᑲᔪᓯᓂᐊᕐᑐᖅ ᑎᑭᒐᓱᐊᕐᓂᖓᓂ ᓰᑎᒻᐱᕆ 

2018, ᐊᒻᒪᓗ ᒫᑦᓯ 2019 ᑭᖑᓕᕇᑦᑐᑎᒃ.  ᐊᖑᓇᓱᒃᑏᑦ ᑖᒃᑯᓇᓂ ᓄᓇᓕᓐᓂ  ᐃᑲᔪᕐᑐᑦ ᐊᑐᕐᓂᓕᓐᓂᒃ ᑐᓴᕋᑦᓴᓂᒃ 

ᐊᑐᕐᑕᐅᒍᓐᓇᕐᑐᓂᒃ ᐱᐅᓯᒋᐊᕐᓗᒍ ᐆᒪᔪᕐᓂᒃ ᐊᐅᓚᑦᓯᓂᖅ ᓄᓇᕗᑦᒥ ᐃᑉᐱᒋᓗᒍ ᐃᒫᒃ ᐃᓱᒪᓕᐅᕈᑏᑦ 

ᐋᕿᓱᕐᑕᐅᓂᖏᓐᓄᑦ ᑎᒥᐅᔪᑦ ᐱᓯᒪᒐᓗᐊᕐᒪᖔᑕ ᓄᑖᓂᒃ ᑐᓴᕋᑦᓴᓂᒃ ᑕᒪᒃᑯᓇᙵᑦ ᐃᓄᓐᓂᒃ ᐊᐅᓚᓂᕐᐹᖑᕙᑦᑐᓂᒃ 

ᓄᓇᒥ. 

 

ᐊᖑᓇᓱᒃᑎᓂᒃ ᕿᓂᕐᓂᖅ ᖃᒪᓂᑦᑐᐊᖅᒥ: 

 

ᓄᑖᖑᓪᓗᓂ ᐱᖃᑕᐅᓂᖓᑦ ᓄᓇᓖᑦ, ᐆᒪᔪᓕᕆᔨᕐᔪᐊᑦ ᕿᓂᕐᑐᑦ ᖃᒪᓂᑦᑐᐊᖅᒥ ᐊᖑᓇᓱᒃᑎᓂᒃ 

ᐊᒡᕌᒍᖃᑎᒌᙱᑦᑐᓂᒃ ᐊᒻᒪᓗ ᖃᐅᔨᒪᓂᓕᓐᓂᒃ ᑲᒪᓗᑎᒃ ᐱᑕᖃᕐᑎᑕᒥ.  ᑲᑎᒪᔩᑦ ᓱᓕᔪᕐᓴᕐᑐᑦ ᐊᖑᓇᓱᒃᑎᓂᒃ 

ᖃᐅᔨᒪᔪᒻᒪᕆᐅᒋᐊᖏᑦ ᐊᒻᒪᓗ ᓄᓇᓖᑦ ᓇᒻᒥᓂᖅ ᖃᐅᔨᒪᒐᓱᐊᕐᓂᖏᓐᓄᑦ ᐱᕈᕕ1ᓴᕐᓯᒪᔪᖅ ᐊᑐᕐᑐᒋᑦ ᑖᒃᑯᐊ 

ᐱᖃᑕᐅᓂᖏᑦ.  ᑕᐃᒪᙵᓕᒫᖅ ᐊᖑᓇᓱᒃᑏᑦ ᓈᓴᐅᑎᖏᑦ ᐃᓕᔭᐅᒻᒪᑕ ᐅᕗᖓ ᓄᓇᓖᑦ ᓇᒻᒥᓂᖅ 

ᖃᐅᔨᒪᒐᓱᐊᕐᓂᖏᓐᓄᑦ ᐊᖅᑯᑕᐅᔫᑉ ᖃᕋᓴᐅᔭᒃᑯᑦ ᓴᓂᕐᕙᐃᓯᒪᒡᕕᒃᒧᑦ, ᑖᑦᓱᒪ ᐊᑎᖓ ᐃᓕᔭᐅᕙᑦᑐᖅ ᑕᖅᑭᑕᒫᑦ 

ᐊᒧᓯᒍᑎᓄᑦ ᓄᕐᓗᒐᓱᐊᕈᓐᓇᕐᑐᑎᒃ ᕖᓴ ᓂᐅᕕᕈᓐᓇᐅᑎᓂᒃ (ᐊᑭᓖᑦ ᑎᑭᑦᑐᒍ $1,000), ᐊᒻᒪᓗ ᒪᒡᕈᐊᑎᕐᑕᕐᑐᒥ 

ᐊᒡᕌᒍᒥ ᐊᒧᓯᒍᑏᑦ ᐊᖏᔪᓂᒃ ᓄᕐᓗᒐᑦᓴᓂᒃ.  ᐱᖃᑕᐅᔪᑦ ᑐᓂᓯᕙᑦᑐᑦ ᐱᔭᒥᓂᒃ ᐊᒻᒪᓗ ᑕᑯᔭᒥᓂᒃ ᓈᓴᐅᑎᓂᒃ 

ᑲᒪᒋᔭᒧᑦ ᑕᐃᒪᙵᑦ ᐱᕙᓐᓂᐊᕐᒥᔪᖅ ᐃᓕᓴᕆᔭᐅᔾᔪᑎᓂᒃ ᑐᓂᒡᕈᑎᓂᒃ ᐊᒃᓱᕈᕐᓂᖏᓐᓄᑦ. 

 

ᐊᑭᓕᕐᑕᐅᓗᑎᒃ ᐱᓕᒻᒪᑦᓴᐃᓃᑦ ᐊᒻᒪᓗ ᑐᓴᕋᑦᓴᓂᒃ ᑲᑎᒪᒍᑎᖃᕐᓃᑦ ᐊᑐᕐᑕᐅᓛᕐᑐᑦ ᐃᒡᓗ ᑐᔪᕐᒥᕕᒃᒥ ᖃᒪᓂᑦᑐᐊᖅᒥ 

ᐱᖓᑦᓯᕐᒥ, ᐊᐅᒡᒍᖦᑎ 15 ᐊᒻᒪᓗ ᑎᓴᒻᒥᕐᒥ, ᐊᐅᒡᒍᔅᑎ 16. 

 

ᖃᒪᓂᑦᑐᐊᖅᒥ ᐊᖑᓇᓱᒃᑎᐅᒍᕕᑦ ᖃᐅᔨᒍᒪᓗᑎᒃ ᐱᖃᑕᐅᓂᕐᒥᒃ ᑕᒡᕙᓂ ᑲᒪᒋᔭᒥ, ᐊᑏ ᖃᐅᔨᒃᑲᕈᒃ ᐊᓕᒃᓵᓐᑐᕐ 

ᐊᓘᖅ (ᓈᓴᐅᓯᕆᔨ ᐆᒪᔪᓕᕆᔨᕐᔪᐊᓂ) ᐅᕝᕙᓘᓐᓃᑦ ᕼᐃᐅ ᓇᑏᓚ (ᐊᐅᓚᑦᓯᔨ ᖃᒪᓂᑦᑐᐊᖅᒥ ᐊᖑᓇᓱᒃᑏᑦ ᐊᒻᒪᓗ 

ᒥᑭᒋᐊᕐᓂᐊᕐᑏᑦ ᑲᑐᔾᔨᖃᑎᒌᖏᓐᓂ).  ᖃᐅᔨᒍᓐᓇᕐᒥᔪᑎᑦ ᐅᕙᑦᑎᓐᓂᒃ ᖃᕋᓴᐅᔭᒃᑯᑦ ᐅᕙᓂ www.nwmb.xom 

ᐅᕝᕙᓘᓐᓃᑦ ᐅᕘᓇ Facebook ᐅᕙᓂ https://www.facebook.com/groups/NunavutCBMN/. 

http://www.nwmb.xom/
https://www.facebook.com/groups/NunavutCBMN/

